
ஶ்ரீகோ³பீஜநவல்லபா⁴ஷ்டகம் 2

நவாம்பு³தா³நீகமநோஹராய ப்ரபு²ல்லராஜீவவிலோசநாய
வேணுஸ்வநைர்மோதி³தகோ³குலாய நமோऽஸ்து கோ³பீஜநவல்லபா⁴ய ॥ 1॥
கிரீடகேயூரவிபூ⁴ஷிதாய க்³ரைவேயமாலாமணிரஞ்ஜிதாய ।
ஸ்பு²ரச்சலத்காஞ்சநகுண்ட³லாய நமோऽஸ்து கோ³பீஜநவல்லபா⁴ய ॥ 2॥
தி³வ்யாங்க³நாவ்ரு’ந்த³நிஷேவிதாய ஸ்மிதப்ரபா⁴சாருமுகா²ம்பு³ஜாய ।
த்ரைலோக்யஸம்மோஹநஸுந்த³ராய நமோऽஸ்து கோ³பீஜநவல்லபா⁴ய ॥ 3॥
ரத்நாதி³மூலாலயமாஶ்ரிதாய கல்பத்³ருமச்சா²யஸமாஶ்ரிதாய ।
ஹேமஸ்பு²ரந்மண்ட³லமத்⁴யகா³ய நமோऽஸ்து கோ³பீஜநவல்லபா⁴ய ॥ 4॥
ஶ்ரீவத்ஸரோமாவலிரஞ்ஜிதாய வக்ஷ:ஸ்த²லே கௌஸ்துப⁴பூ⁴ஷிதாய ।
ஸரோஜகிஞ்ஜல்கநிபா⁴ம்ஶுகாய நமோऽஸ்து கோ³பீஜநவல்லபா⁴ய ॥ 5॥
தி³வ்யாங்கு³லீயாங்கு³லிரஞ்ஜிதாய மயூரபிச்ச²ச்ச²விஶோபி⁴தாய ।
வந்யஸ்ரஜாலங்க்ரு’தவிக்³ரஹாய நமோऽஸ்து கோ³பீஜநவல்லபா⁴ய ॥ 6॥
முநீந்த்³ரவ்ரு’ந்தை³ரபி⁴ஸம்ஸ்துதாய க்ஷரத்பயோகோ³குலகோ³குலாய ।
த⁴ர்மார்த²காமாம்ரு’தஸாத⁴காய நமோऽஸ்து கோ³பீஜநவல்லபா⁴ய ॥ 7॥
ஏநஸ்தம:ஸ்தோமதி³வாகராய ப⁴க்தஸ்ய சிந்தாமணிஸாத⁴காய ।
அஶேஷது:³கா²மயபே⁴ஷஜாய நமோऽஸ்து கோ³பீஜநவல்லபா⁴ய ॥ 8॥
இதி ஶ்ரீவஹ்நிஸூநுவிரசிதம் ஶ்ரீகோ³பீஜநவல்லபா⁴ஷ்டகம் ஸமாப்தம் ।

